Млтва въ причащенiи гроздiя въ s-й день аvгуста


По совершенiи бжественныя лiтургiи и по заамвwннэй млтвэ, рекшу дiакону: Гду помолимся, и клиру: Гди, помилуй, чтетъ сщенникъ млтву сiю.


Блгослови гди, плодъ сей лозный новый, иже блгорастворенiемъ воздушнымъ, и каплями дождевными, и тишиною временною, въ сей зрэлэйшiй прiити часъ блговоливый: да будетъ въ насъ t тогw рожденiя лознагw причащающихся въ веселiе, и приносити тебэ даръ во wчищенiе грэхwвъ, сщеннымъ и стымъ тэломъ хрта твоегw, съ нимже блгословенъ eси, со престымъ и блгимъ и животворящимъ твоимъ дхомъ, нынэ и приснw и во вэки вэкwвъ. Аминь.


